ԱՄՓՈՓԱԹԵՐԹ
<<Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիրը հաստատելու մասին>> Հայաստանի Հանրապետության  կառավարության որոշման նախագծի  վերաբերյալ ստացված դիտողությունների և առաջարկությունների  

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ գյուղատնտեսության նախարարություն
04.04.2014  թ.    ՍԿ/ԱրՊ/1672-14


	1. Նախագծի 5-րդ կետի 1)-ին ենթակետի 2-րդ և 3-րդ նախադասությունների մեջ <<4 պետական արգելավայրեր>> և <<7 պետական արգելավայրեր>> բառերից հետո լրացնել արգելավայրերի անվանումները:
2. 12-րդ կետի 1)-ին ենթակետի (բ.) ենթակետի նախադասության մեջ <<մարմինը>> բառից հետո լրացնել <<մարմիններ>> բառը, իսկ փակագծում նշված <<բնապահպանության>> բառից հետո լրացնել Հայաստանի Հանրապետության գյուղատնտեսության նախարարությունները>> բառերը:
3. 12-րդ կետի 2)-րդ ենթակետի նախադասության վերջում <<գործակալության>> բառից հետո լրացնել <<, ինչպես նաև Հայաստանի Հանրապետության գյուղատնտեսության նախարարության <<Հայանտառ>> ՊՈԱԿ-ը>> բառերը:
4. 12-րդ կետի 2)-րդ ենթակետի <<Աղյուսակ 1>>-ի վերնագրից հետո, <<Խոսրովի անտառ>> պետական արգելոց>> սյունակի վերևի հատվածում լրացնել ենթավերնագիր հետևյալ բովանդակությամբ. <<Հայաստանի Հանրապետության բնապահպանության նախարարության կազմում ընդգրկված ԲՀՊՏ-ները>>:
5. 12-րդ կետի 2)-րդ ենթակետի <<Աղյուսակ 1>>-ի <<Հայանտառ>> սյունակի վերևի հատվածում լրացնել ենթավերնագիր հետևյալ բովանդակությամբ.  <<Հայաստանի Հանրապետության գյուղատնտեսության նախարարության <<Հայանտառ>>  ՊՈԱԿ-ի կազմում ընդգրկված ԲՀՊՏ-ները>>:
6. 18-րդ կետի երկրորդ նախադասության մեջ շարադրված է <<Հայաստանի Հանրապե-տության օրենսդրությամբ սահմանված է ԲՀՊՏ-ների կառավարման մեկ լիազորված մարմին` Հայաստանի Հանրապետության բնապահ-պանության նախարարությունը, իսկ ԲՀՊՏ-ների գերատեսչական պատկանելիությունը չի սահմանափակվում>>: Այս առնչությամբ անհրաժեշտ է փաստել, որ բերվածը անտեսում է Հայաստանի Հանրապետության կառավարության 2004 թվականի հունվարի 15-ի N7 որոշման 1-ին և 3-րդ հոդվածների, ինչպես նաև 2006 թվականի նոյեմբերի 27-ին ընդունված Հայաստանի Հանրապետության <<Բնության հատուկ պահպանվող տարածքների մասին>> օրենքի 8-րդ, 9-րդ, 10-րդ, 11-րդ հոդվածների դրույթները: Անհրաժեշտ է 18-րդ հոդվածը վերախմբագրել` նշելով նաև Հայաստանի Հանրապետության գյուղատնտեսության նախա-րարությունը, որպես անտառային ԲՀՊՏ-ների կառավարման պետական լիազորված մարմին: Միաժամանակ պետք է նկատի ունենալ, որ ԲՀՊՏ-ների զգալի հատվածներում գտնվում են անտառային տարածքներ, որոնց կառավարումը տարբեր գերատեսչությունների կողմից չի բխում ընդհանուր անտառների պահպանության, պաշտպանության վերարտադրության շահերից և կայուն կառավարման սկզբունքներից: 

7. 18-րդ կետի 7)-րդ ենթակետը անհրաժեշտ է վերաշարադրել և այնտեղ ընդգրկել նաև Հայաստանի Հանրապետության գյուղատնտեսության նախարարության <<Հայանտառ>> ՊՈԱԿ-ի ենթակայության տակ գտնվող ԲՀՊՏ-ների կառավարման մեխանիզմների բարելավման քայլերը:

8. 19-րդ կետի 2)-րդ ենթակետում նշված <<կենսաբազմազանության մոնիթորինգի>> համակարգի ներդրման նպատակների մեջ, անհրաժեշտ է ներառել նաև Հայաստանի Հանրապետության գյուղատնտեսության նախարարության <<Անտառային պետական մոնիտորինգի կենտրոն>> ՊՈԱԿ-ի գործունեության նպատակը:

9. Միաժամանակ տեղեկացվում է նաև, որ Հայաստանի Հանրապետության գյուղատնտեսության նախարարության համակարգում գործող <<Հայանտառ>>ՊՈԱԿ-ի ենթակայության ներքո գտնվում են 13 արգելավայրեր, որոնց ընդհանուր մակերեսը կազմում է շուրջ 55 հազար հեկտար, սակայն Հայաստանի Հանրապետության ԲՀՊՏ-ների զարգացման գործողությունների ազգային ծրագրում Հայաստանի Հանրապետության գյուղատնտեսության նախարարությունը, որպես կատարող հիշատակվում է ընդամենը երկու (1.6 և 3.3) կետերում: Առաջարկվում է Հայաստանի Հանրապետության գյուղատնտեսության նախարարությունը, որպես համակատարող, ընդգրկել նախագծի գրեթե բոլոր կետերում (բացառություն կարող են լինել 1,5; 1,7; 2,2; 3,4; 3,5 և 3,6 կետերը):
	1. Ընդունվել է:

2. Չի ընդունվել:

3. Ընդունվել է:

4. Ընդունվել է:

5. Ընդունվել է:

6. Չի ընդունվել:

7. Ընդունվել է:

8. Ընդունվել է:

9. Ընդունվել է:
	1. Նախագծի 5-րդ կետի 1) ենթակետում կատարվել են համապատասխան լրացումները:

2. ՀՀ բնապահպանության նախարարությունը որպես լիազորված պետական կառավարման մարմին իրականացնում է ընդհանուր կառավարում և համակարգում է բնագավառի գործունեությունը:

3. Նախագծի 12-րդ կետի 2) ենթակետում կատարվել է համապատասխան լրացումը:

4. Աղյուսակ 1-ում կատարվել է համապատասխան լրացումը:

5. Աղյուսակ 1-ում կատարվել է համապատասխան լրացումը:

6. 2004 թ. հունվարի 15-ի N 7 որոշմամբ Հայաստանի Հանրապետության գյուղատնտեսության նախարարության ենթակայության տակ է անցել <<Հայանտառ>> ՊՈԱԿ-ը, որի գործառույթները անտառտնտեսվարման շրջանակներում է: Ինչ վերաբերում է <<Բնության հատուկ պահպանվող տարածքների մասին>> Հայաստանի Հանրապետության օրենքի 8-րդ, 9-րդ, 10-րդ, 11-րդ հոդվածների դրույթներին, ապա նախագծի 18-րդ կետը ամբողջությամբ համապատասխանում է այդ դրույթներին, իսկ օրենքի 9-րդ հոդվածը ամրագրում է, որ բնության հատուկ պահպանվող տարածքների կառավարումն իրականացնում է <<բնապահպանության ոլորտում Հայաստանի Հանրապետության կառավարության լիազորած պետական կառավարման մարմինը: Տես նաև սույն տեղեկանքի 2-րդ կետը: 

7. Նախագծի 18-րդ կետի 7-րդ ենթակետում կատարվել է լրացում` <<Հայանտառ>> ՊՈԱԿ-ի կառուցվածքում <<Արգելավայրերի կառավարման բաժին>> ստեղծելու անհրաժեշտության վերաբերյալ: Համապատասխան լրացում է կատարվել նաև Աղյուսակ 4-ում:
8. 19-րդ կետի 2) ենթակետում կատարվել է համապատասխան 
      լրացում:

9. Նախագծի Աղյուսակ 4-ում կատարվել են համապատասխան լրացումները:



	2.
	ՀՀ արտակարգ իրավիճակների նախարարություն
07.04.2014 թ.   1/06.1/2914-14
	Առաջարկություններ և դիտողություններ չունի:
	
	

	3.
	ՀՀ կրթության և գիտության նախարարություն
07.04.2014 թ.    01/14/3598-14
	Առաջարկություններ և դիտողություններ չունի:
	
	

	4.
	ՀՀ քաղաքաշինության նախարարություն
07.04.2014 թ.     01/11.1/1590-14
	Առաջարկություններ և դիտողություններ չունի:
	
	

	5.
	ՀՀ էներգետիկայի և բնական պաշարների նախարարություն
08.04.2014 թ.     02/24.1/1250-14
	Առաջարկություններ և դիտողություններ չունի:
	
	

	6.
	ՀՀ տրանսպորիտի և կապի նախարարություն

08.04.2014 թ.    01/16.1/3958-14
	Առաջարկություններ և դիտողություններ չունի:
	
	

	7.
	ՀՀ մշակույթի նախարարություն

09.04.2014 թ.    05/1.1/1423-14
	1. ծրագրի «Մշակութային ժառանգության ներկայացվածությունը» բաժնի 10-րդ կետի 2-րդ ենթակետը համապատասխանեցնել «Պատմության և մշակույթի անշարժ հուշարձանների ու պատ​մա​կան միջավայրի պահ​պանության և օգտագործման մասին» Հայաստանի Հանրապետության օրեն​քի 18-րդ հոդվածի պահանջներին:
2. 11-րդ կետի 4-րդ ենթակետը լրացնել նոր  ժզ. պարբերությամբ հետևյալ բովանդակությամբ.
<<ժզ. «Պատմության և մշակույթի անշարժ հուշարձանների ու պատ​մա​կան միջավայրի պահ​պանության և օգտագործման մասին» Հայաստանի Հանրապետության օրեն​ք>>:
	1. Ընդունվել է:

2. Ընդունվել է:
	1. Նախագծի 10-րդ կետի 2-րդ ենթակետը համապատասխանեցվել է «Պատմության և մշակույթի անշարժ հուշարձանների ու պատ​մա​կան միջավայրի պահ​պանության և օգտագործման մասին» Հայաստանի Հանրապետության օրենքի 18-րդ հոդվածի պահանջներին:

2. Նախագծի 11-րդ կետի 4-րդ ենթակետը լրացվել է ժզ. պարբերությամբ:

	8.
	ՀՀ աշխատանքի և սոցիալական հարցերի նախարարություն

10.04.2014 թ.    ԱԱ/ՀՄ-2-2/2323-14
	Առաջարկություններ և դիտողություններ չունի:
	
	

	9..
	ՀՀ գիտությունների ազգային ակադեմիա

15.04.2014 թ.     24-01/138
	1. Իրավական փաստաթղթերի ցանկում նշված չեն ՀՀ Կարմիր գրքին վերաբերող որոշումները, թեև հղում կա ծրագրում:

2.  Կարմիր գրքում գրանցված և ԲՀՊՏ-ներում հանդիպող անողնաշար կենդանիների թիվը ճիշտ չէ հաշվարկված. Նշված է 145(93 %), սակայն պետք է լինի 120 (70 %):

3. ԲՀՊՏ-ներում ներկայացված անողնաշար կենդանիների տեսակների մեծ մասը հանդիպում է հիմնականում Արարատյան հարթավայրում և հարակից լեռնային տարածքներում, ինչը հաշվի չի առնվել նոր ԲՀՊՏ-ների ստեղծման գործընթացում:
4. <<սոցիալտնտեսական>> արտահայտությունը գրվում է գծիկով:

5. Ոչ թե ԲՀՊՏ-ների ներկա համակարգի պահպանումն ու զարգացումն է երկրի կայուն և երկարաժամկետ զարգացման կարևոր բաղադրիչն ու երաշխիքը, այլ ԲՀՊՏ-ներում կենսաբազմազանության պահպանումն ու զարգացումն են Հայաստանի բնապահպանական  քաղաքականության իրականացման, ինչպես նաև երկրի կայուն և երկարաժամկետ զարգացման կարևոր բաղադրիչն ու երաշխիքը:

6. Փաստաթղթում ԲՀՊՏ-ների հետ կապված հաճախ է կրկնվում <<կայուն օգտագործում>> հասկացությունը, սակայն պետք է հաշվի առնել, որ ԲՀՊՏ-ների համակարգի մեջ ներառված են նաև արգելոցները, որտեղ ցանկացած ձևի բնօգտագործում արգելված է:

7. Նախագծի 3-րդ կետի 6-րդ ենթակետի 1-ին նախադասությունը ձևակերպել հետևյալ կերպ` <<ԲՀՊՏ-ներում իրականացվող ԷԾ-ների համալիր նշանակությունը՝ հատկապես նրանց կողմից կենսապայմանների ապահովումը դեռևս չունի տնտեսական կոնկրետ գնահատական, ինչը հանգեցնում է էկոհամակարգերի խախտմանը և կենսաբազմազանության աղքատացմանը>>:
8. 4-րդ կետի 3-րդ ենթակետում անհասկանալի է, թե ինչպես կարող են <<տեղային կլիման և հողերի կողմից մթնոլորտային տեղումների կլանումը` ապահովել  չորային և կիսաչորային տարածքներում ԷԾ-ների պահպանությունը>>:
9. 13-րդ կետի 2-րդ ենթակետում հետազոտությունների ուղղությունները թվարկելիս պետք է ավելացնել նաև <<արդյունագործական օբյեկտ հանդիսացող հիդրոբիոնտների պաշարների գնահատում>>:

10. 13-րդ կետի 2-րդ ենթակետում ավելացնել նաև Հիդրոէկոլոգիայի և ձկնաբանության ինստիտուտը;

11. 14-րդ կետի 1-ին ենթակետում <<էկոզբոսաշրջություն>> բառը փոխարինել <<մասնագիտական էկոկրթություն>> արտահայտությամբ:

12. 14-րդ կետի 2-րդ ենթակետի ա. կետում տարանջատված չեն ԲՊՄՄ-ի չափանիշներով Ia և Ib կատեգորիաները:

13. 21-րդ կետում ավելացնել նաև <<տարածքի վերականգնումը>>

	1. Ընդունվել է:

2. Ընդունվել է:

3. Չի ընդունվել:
4. Ընդունվել է:

5. Չի ընդունվել:
6. Չի ընդունվել:
7. Ընդունվել է մասնակիորեն:
8. Անհրաժեշտ է 4-րդ կետի 3-րդ ենթակետի առաջին նա-խադասությունը լիարժեք և ամ-բողջական  տա-լիս է հարցի պատասխանը:

9. Ընդունվել է:
10. Ընդունվել է:
11. Չի ընդունվել:
12. Հայաստանում այդ կատե-գորիաները տարանջատված չեն, քանի որ երկրի սակավաթիվ արգելոցների կառավարման համար դրանք չունեն  ռազ-մավարական կարևորություն:

13. Չի ընդունվել:

	1. Կատարվել է համապատասխան լրացում նախագծի 11-րդ կետի 6-րդ ենթակետում:

2. Վերահաշվարկի արդյունքում պարզվել է, որ ՀՀ Կարմիր գրքում գրանցված 155 տեսակի անողնաշար կենդանիներից ԲՀՊՏ-ներում հանդիպում են 97 տեսակներ: Արդյունքում համապատասխան փոփո-խություն է կատարվել նախա-գծի 8-րդ կետի 2-րդ ենթա-կետի դ. կետում:

3. Նոր ԲՀՊՏ-ների ստեղծման հիմքում դրվել է միևնույն տարածքներում ՀՀ Կարմիր գրքում գրանցված տարբեր տեսակների առկա կուտակումները:

4. Նախագծի տեքստում կատարվել են համապատասխան փոփոխությունները:

5.  ԲՀՊՏ-ների համակարգի պահպանումն ու զարգացումը ներառում է նաև կենսաբազմազանության արդյունավետ պահպանությունը:

6. ՀՀ օրենսդրությամբ արգելոցներում թույլատրվում են հետևյալ բնօգտագործման ձևերը` գիտական ուսումնասիրությունները, հաշվառումը, մոնիթորինգը, կառավարման պլաններով սահմանված երթուղիներով ճանաչողական զբոսա-շրջության կազմակերպումը, ուսումնական հաստա-տությունների կրթա-դաստիարակչական և ուսում-նաարտադրական պրա-կտիկաների անցկացումը:
7. Նախադասությունում <<նշանակություն>> բառը փոխարինվել է <<գնահատական>> բառով: Ինչ վերաբերում է ԷԾ-ների <<իրականացմանը>>, ապա ԷԾ-ները տրամադրվում են և ոչ թե իրականացվող են:

8.   ----- 

9. 13-րդ կետի 2-րդ ենթակետում կատարվել է համապատասխան լրացումը:

10. 13-րդ կետի 2-րդ ենթակետում կատարվել է համապատասխան լրացումը:

11. ՀՀ օրենսդրությամբ և ԲՊՄՄ չափանիշներով թույլատրվում է էկոզբոսաշրջությունը:

12.   ----
13. Տես` 21-րդ կետի 1-ին ենթակետի բ. կետը:

	10.
	ՀՀ տարածքային կառավարման նախարարություն

16.04.2014 թ.      01/16/1948-14
	Նախատեսել դրույթ` բնության հատուկ պահպանվող տարածքների վարձակալության համար գանձված վճարները համապատասխան համայնքի բյուջե մուտքագրելու հարցը քննարկելու և համապատասխան առաջարկություն մշակելու վերաբերյալ:
	Ընդունվել է:
	Աղյուսակ 4-ը լրացվել է 1.12 կետով նշված գործողությունը:

	11.
	ՀՀ առողջապահության նախարարություն

17.04.2014 թ.    ԴԴ/11.1/3689-14
	1) Նախագծի 3-րդ կետի առաջին ենթակետով սահմանված է, որ լանդշաֆտներն ու էկոհամակարգերը մատուցում են էկոհամակարգային ծառայությունները. մինչդեռ հասկանալի չէ էկոհամակարգը ինչպես և ինչ ծառայություններ կարող է մատուցել:

2) Հասկանալի չէ, թե ինչ սկզբունքով են որոշվում նույն կետի 5-րդ ենթակետով նախատեսված «աղտոտող կազմակերպությունները»:

3) Նախագծի «Աղյուսակ 4»-ի «Հայաստանի ԲՀՊՏ-ների զարգացման 2014-2020 թվականների գործողությունների ազգային ծրագրի» 3.8-րդ կետում ավելացնել Հայաստանի Հանրապետության առողջապահության նախարարությանը, քանի որ լեռնահանքային արդյունաբերությամբ պայմանավորված հնարավոր ազդեցության բացահայտումը և դրա հետևանքների մեղմացմանն ուղղված գործողությունների ծրագրի մշակումը և իրականացումը առնչվում է բնակչության առողջությանը, ազդեցության ռիսկերի գնատամանը և կանխարգելման խնդիրներին:
	1. Նախագծի 3-րդ կետի 4-րդ ենթակետում հստակ տրված է, թե էկոհամակարգը ինչպես և ինչ ծառայություններ կարող է մատուցել:
2. Կազմակերպություն, որի գործունեության ընթացքում շրջակա միջավայր արտանետվում են գազեր, փոշի, կեղտաջրեր և այլն, ինչպես նաև հանքերի շահագործման արդյունքում ձևավորվող պոչանբարները:

3. Ընդունվել է:
	1. Աղյուսակ 4-ում կատարվել է համապատասխան լրացումը:



	12.
	ՀՀ էկոնոմիկայի նախարարություն

17.04.2014 թ.        01/11.5/2331-14
	Առաջարկություններ և դիտողություններ չունի:
	
	

	13.
	ՀՀ ֆինանսների նախարարություն

28.04.2014 թ.       ¼.5-2/6464-14
	Նախագծին կից ներկայացված «Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիր»-ի Աղյուսակ 4-ում  ամրագրված մի շարք միջոցառումների գծով (մասնավորապես՝ 1.5, 1.6, 2.3-2.13 և 3.5 տողեր), առանց ՀՀ պետական բյուջեի վրա ազդեցության գնահատման, որպես ֆինան-սավորման աղբյուր նախատեսվում է նաև ՀՀ պետական բյուջե՝ ծրագրային ֆինանսավորում: Հետևաբար անհրաժեշտ է վերը նշված միջոցառումների ֆինանսավորման խնդրին անդրադառնալ ՀՀ պետական բյուջեի վրա ազդեցության գնահատման վերաբերյալ եզրակացության առկայության պարագայում:

	Չի ընդունվում:
	<<Իրավական ակտերի մասին>> ՀՀ օրենքի 27.1 հոդվածի համաձայն կառավարության որոշման նախագիծը կարգավորման ազդեցության գնահատման է ներկայացվում այն դեպքում, երբ կառավարության որոշման նախագիծը ընդգրկված է լինում կառավարության գործունեության տարեկան ծրագրում: Կառավարության սույն որոշման նախագիծը ներառված չէ կառավարության գործունեության տարեկան ծրագրում:

	14.
	ՀՀ արդարադատության նախարարություն

17.06.2014 թ.     035/42067-14
	1.  նախագծի նախաբանում անհրաժեշտ է «1-ին և 2-րդ կետերի» բառերը փոխարինել ««ա» և «բ» կետերի» բառերով՝ նկատի ունենալով, որ «Բնության հատուկ պահպանվող տարածքների մասին» ՀՀ օրենքի 8-րդ հոդվածի 1-ին մասը համարակալված է վերոհիշյալ տառերով: 

2. Նախագծին կից ներկայացված հավելված 1-ը, 2-ը և 3-ը պետք է հաստատվեն նախագծով՝ նկատի ունենալով «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները:

3. Նախագծով հաստատվող հավելվածի 11-րդ կետի 1-ին ենթակետն անհրաժեշտ է հանել՝ նկատի ունենալով, որ ՀՀ Սահմանադրությունը չի կարգավորում բնության հատուկ պահպանվող տարածքների հետ կապված հարաբերությունները, ուստի չի հանդիսանում ԲՀՊՏ-ների վերաբերյալ ՀՀ օրենսդրության մաս:

4. Նախագծին կից ներկայացված հավելված 1-ի աղյուսակի 2-րդ և 3-րդ սյունակներն անհրաժեշտ է խմբագրել և միավորել մեկ սյունակի  ներքո՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները: Նույն դիտողությունը վերաբերում է նախագծի մյուս կետերում  նշված ՀՀ կառավարության որոշումներին:                                                      

5. Նախագծին կից ներկայացված հավելված 2-ից անհրաժեշտ է հանել ծանոթագրությունները՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 12-րդ մասի պահանջները, որոնց համաձայն նորմատիվ իրավական ակտում բացատրություններ կամ ծանոթագրություններ չեն տրվում: Բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:

6. Նախագծով հաստատվող հավելվածի 29-րդ կետի աղյուսակ 3-ի «գործողության պատասխանատուն» սյունակի 2-րդ, 3-րդ, 4-րդ և 5-րդ կետերում անհրաժեշտ է լրացնել «համաձայնությամբ» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ- 174-Ն հրամանագրի պահանջները:

7. Նախագծով հաստատվող հավելվածի տեքստում անհրաժեշտ է «ենթաօրենսդրական ակտեր» բառերը փոխարինել «օրենսդրական ակտեր» բառերով՝ նկատի ունենալով «Իրավական ակտերի մասին»  ՀՀ օրենքի 4-րդ հոդվածի պահանջները:
	Ընդունվել է:

Ընդունվել է:

Ընդունվել է:

Ընդունվել է:

1. Ընդունվել է:
6.Ընդունվել է:
7.Ընդունվել է:
	1. Նախագծի նախաբանում կատարվել է համապատասխան փոփոխություն:

2.  Նախագծում և տեքստում կատարվել են համապատասխան փոփոխությունները: 

3. Նախագծի հավելվածի 11-րդ կետի 1-ին ենթակետը հանվել է:

4.  Հավելված 1-ի աղյուսակում կատարվել է համապատասխան փոփոխությունը:

5.  Հավելված 2-ից ծանոթագրությունները հանվել են:

6. Հավելվածի 29-րդ կետի աղյուսակ 3-ում կատարվել է համապատասխան լրացումը:

7.  Հավելվածի տեքստում կատարվել են համապատասխան փոփոխությունները:


